
GJYKATËSJA E PROCEDURËS PARAPRAKE,1 në bazë të nenit 39(13) të Ligjit nr.

05/L-053 për Dhomat e Specializuara dhe Zyrën e Prokurorit të Specializuar (˝Ligji˝)

dhe rregullës 95(2), (4) dhe (5) të Rregullores së Procedurës dhe të Provave para

Dhomave të Specializuara të Kosovës (˝Rregullorja˝), lëshon këtë vendim. 

I. HISTORIKU PROCEDURAL 

1. Më 29 nëntor 2024, Gjykatësja e Procedurës Paraprake konfirmoi, pjesërisht,

aktakuzën kundër Hashim Thaçit, Bashkim Smakajt, Isni Kilajt, Fadil Fazliut dhe

Hajredin Kuçit (bashkërisht "të akuzuarit") për vepra penale kundër administrimit të

drejtësisë dhe rendit publik - konkretisht, tentim për pengim të personave zyrtarë në

kryerjen e detyrave zyrtare, shkelje të fshehtësisë së procedurës dhe/ose mosbindje

ndaj gjykatës ("Vendimi i Konfirmimit").2

2. Më 16 prill 2025, në vijim të vendimit të Gjykatëses së Procedurës Paraprake

për ndryshimin3 e Vendimit të Konfirmimit ku u shtua një formë e përgjegjësisë

1 KSC-BC-2023-12, F00015, Kryetarja, Vendim  për Caktimin e Gjykatëses së Procedurës Paraprake,
6 qershor 2024, publik.
2 KSC-BC-2023-12, F00036, Gjykatësja e Procedurës Paraprake, Vendim mbi Konfirmimin e Aktakuzës, 29
nëntor 2024, konfidencial, para. 313. Versioni i redaktuar publik u dorëzua më 12 shkurt 2025,
F00036/RED.
3 Më 12 shkurt 2025, Prokurorja e Specializuar apeloi Vendimin e Konfirmimit, me lejen e Gjykatëses së
Procedurës Paraprake, dhe më 3 prill 2025, Paneli i Gjykatës së Apelit lëshoi vendimin lidhur me apelin
e Prokurores së Specializuar dhe i ktheu një pikë Gjykatëses së Procedurës Paraprake për shqyrtim të
mëtejshëm, shih KSC-BC-2023-12, F00149, Gjykatësja e Procedurës Paraprake, Decision on Specialist

Prosecutor’s Request for Leave to Appeal the “Decision on the Confirmation of the Indictment”(Vendim mbi
Kërkesën e Prokurores së Specializuar për Leje për Apelim  të Vendimit mbi Konfirmimin e Aktakuzës),
30 janar 2025, publik; IA002/F00012, Paneli i Gjykatës së Apelit, Vendim mbi Apelin e Zyrës së Prokurorit

të Specializuar kundër Vendimit mbi Konfirmimin e Aktakuzës, 3 prill 2025, konfidencial. Versioni i
redaktuar publik i parashtrimit kryesor u lëshua më 14 shkurt 2025, IA002/F00012/RED.

penale,4 Zyra e Prokurorit të Specializuar (“ZPS”) dorëzoi aktakuzën e konfirmuar të

ndryshuar (“Aktakuza e Konfirmuar e Ndryshuar”).5 

3. Më 19,6 247 dhe 30 qershor 2025,8 Gjykatësja e Procedurës Paraprake rrëzoi

mocionet paraprake të Mbrojtjes ku kundërshtonin juridiksionin dhe pretendonin

mangësi në Aktakuzën e Konfirmuar të Ndryshuar dhe kërkonin shtyrje/veçim të

procesit gjyqësor.

II. DISPOZITAT LIGJORE PËRKATËSE

4. Sipas nenit 39(13) të Ligjit, Gjykatësi i Procedurës Paraprake, kur është e

nevojshme, me nismën e vet, mund të lëshojë çfarëdo urdhri që mund të jetë i

nevojshëm për përgatitjen e një gjykimi të drejtë dhe të shpejtë. Sipas rregullës 95 (2)

të Rregullores, Gjykatësi i Procedurës Paraprake siguron që procedura paraprake të

mos ketë vonesa të papërligjura dhe merr të gjitha masat e nevojshme për përgatitjen

e shpejtë të çështjes për gjykim. 

5. Në bazë të rregullës 95(4) të Rregullores, Gjykatësi i Procedurës Paraprake

urdhëron Prokurorin e Specializuar që, brenda një afati të përcaktuar, të paraqesë: (a)

4 KSC-BC-2023-12, F00260, Gjykatësja e Procedurës Paraprake, Decision Amending the “Decision on the

Confirmation of the Indictment” and Setting a Date for the Submission of Preliminary Motions (Vendim për
Ndryshimin e Vendimit mbi Konfirmim e Aktakuzës dhe Caktimin e Datës për Dorëzimin e Mocioneve
Paraprake), 14 prill 2025, publik.
5  KSC-BC-2023-12, F00264, Prokurorja e Specializuar, Submission of Amended Confirmed Indictment

(Parashtrim i Aktakuzës së Konfirmuar të Ndryshuar), 16 prill 2025, publik, me Shtojcën 1,
konfidenciale (që përfshin versionin konfidencial të Aktakuzës së Konfirmuar të Ndryshuar), dhe
Annex 2 (Shtojca 2), publike (që përfshin versionin e redaktuar publik të Aktakuzës së Konfirmuar të
Ndryshuar).
6 KSC-BC-2023-12, F00343, Gjykatësja e Procedurës Paraprake, Decision on the Thaçi Defence Preliminary

Motion on Jurisdiction (Vendim mbi Mocionin Paraprak të Mbrojtjes së Thaçit mbi Juridiksionin),
19 korrik 2025, publik;
7 KSC-BC-2020-06, F00347, Gjykatësja e Procedurës Paraprake, Decision on Preliminary Motions Alleging

Defects in the Indictment (Vendim mbi Mocionet Paraprake për Mangësi në Aktakuzë), 24 qershor 2025,
publik.
8F00354, Gjykatësja e Procedurës Paraprake, Vendim mbi Mocionet Paraprake për Shtyrje dhe Veçim të

Procesit Gjyqësor, 30 qershor 2025, konfidencial. Versioni i redaktuar publik u dorëzua më 1 korrik 2025,
F00354/RED.

dosjen paraprake të Prokurorit të Specializuar e cila, ndër të tjera, përmban për çdo

akuzë një përmbledhje të provave të cilat Prokurori i Specializuar synon t’i paraqesë

në lidhje me kryerjen e veprës penale të pretenduar dhe formën e përgjegjësisë penale

të pretenduar të të akuzuarit; (b) listën e dëshmitarëve që Prokurori i Specializuar

synon të thërrasë dhe (c) listën e provave materiale që Prokurori i Specializuar synon

të paraqesë, ku përfshihet, kurdoherë që është e mundshme, çfarëdo kundërshtimi i

Mbrojtjes lidhur me autenticitetin e këtyre provave. 

6. Sipas rregullës 95(5) të Rregullores, pas dorëzimit të materialeve të

përmendura në rregullën 95(4) të Rregullores, Gjykatësi i Procedurës Paraprake fton

Mbrojtjen që, brenda një afati të përcaktuar, të dorëzojë dosjen paraprake. Gjithashtu,

brenda një afati të përcaktuar nga Gjykatësi i Procedurës Paraprake, Mbrojtja

informon ZPS-në mbi synimin e vet për të përdorur alibinë ose çfarëdo arsye tjetër që

përjashton përgjegjësi penale.

III. DISKUTIM 

7. Fillimisht, Gjykatësja e Procedurës Paraprake mban parasysh ecurinë e procesit

të nxjerrjes së materialeve në këtë çështje gjyqësore.9 Në këtë aspekt, Gjykatësja e

Procedurës Paraprake vëren se (i) ZPS-ja ka përmbushur, në pjesën më të madhe,

9 Shih, Paketat e Materialit të Nxjerrë nr. 6, 8, 12, 42 për materialet sipas rregullës 102(1)(a), Paketat e
Materialit të Nxjerrë nr. 11, 17, 19, 21, 24, 27, 28, 30, 34, 37, 38, 43, 50, 54, 55 për materialet sipas
rregullës 102(1)(b), Paketat e Materialit të Nxjerrë nr.  13, 14, 15, 16, 20, 22, 25, 31, 32, 35, 36, 39, 40, 44,
47, 49, 51, 52, 53, 56, 57 për materialet sipas rregullës 102(3) dhe Paketat e Materialit të Nxjerrë nr.  7, 9,
10, 18, 23, 26, 29, 33, 41, 45, 46 për materialet sipas rregullës 103. Gjithashtu, Gjykatësja e Procedurës
Paraprake thekson se procedurat po përparojnë me ritëm të shpejtë. Shih, për shembull, KSC-BC-2023-
12, F00286, Mbrojtja, Mocion Paraprak i Përbashkët i Mbrojtjes sipas Rregullës 97 të Rregullores së Procedurës

dhe të Provave para Dhomave të Specializuara të Kosovës, 7 maj 2025, publik, para. 17; F00354, Gjykatësja e
Procedurës Paraprake, Vendim mbi Mocionet Paraprake për Shtyrje dhe Veçim të Procesit Gjyqësor, 30
qershor 2025, konfidencial. Versioni i redaktuar publik u dorëzua më 1 korrik 2025, F00354/RED.  KSC-
BC-2023-12, F00325, Gjykatësja e Procedurës Paraprake, Vendimi i Tretë mbi Rishikimin e Paraburgimit të

Hashim Thaçit, 5 qershor 2025, publik.  KSC-BC-2023-12, F00250, Gjykatësja e Procedurës Paraprake,
Vendimi i Dytë mbi Rishikimin e Paraburgimit të Hashim Thaçit,  5 gusht 2025, publik.

detyrimet e nxjerrjes së provave 10  sipas rregullës 102(1)(b) të Rregullores, me

përjashtim të një materiali të caktuar që po ekzaminohet ose do të ekzaminohet nga

Mbrojtësja e Pavarur; (ii) materiali që është ekzaminuar nga Mbrojtësja e Pavarur i

është transferuar rishtazi ZPS-së11 dhe do të nxirret brenda dy muajsh nga data e

transferimit;12 (iii) nxjerrja dhe/ose ekzaminimi i materialit të mbetur po përparon me

ritëm të shpejtë;13 dhe (iv) janë marrë vendime lidhur me mocionet paraprake të

dorëzuara prej Mbrojtjes, përfshirë kërkesat për leje për apelim, sipas rastit.14 

8. Për të siguruar organizimin efikas dhe racional të pjesës së mbetur të

procedurës paraprake dhe kalimin e shpejtë të dosjes së çështjes Trupit Gjykues,

Gjykatësja e Procedurës Paraprake e gjykon të nevojshme t’u kërkojë palëve të

dorëzojnë parashtrime, siç saktësohet më poshtë  (pjesët A-D).

9. Gjithashtu, Gjykatësja e Procedurës Paraprake do të caktojë datën për

dorëzimin e dosjes paraprake të ZPS-së dhe një datë paraprake për ekipet e Mbrojtjes

për dorëzimin e dosjeve paraprake të tyre, nëse dëshirojnë (pjesa E). 

10 Duke mbajtur parasysh numrin e vogël të dëshmitarëve te të cilët synon të mbështetet ZPS-ja për
gjykim, Gjykatësja e Procedurës Paraprake parasheh nxjerrjen e një numri të kufizuar materialesh sipas
rregullës 102(1)(b) që nga ky moment e deri në kalimin e çështjes për gjykim, çka do të mundësojë që
procesi të vazhdojë të kryhet me ritëm të shpejtë. Shih KSC-BC-2023-12, F00079, Prokurorja e
Specializuar, Parashtrime të Prokurorisë për Konferencën e Parë mbi Ecurinë e Çështjes, 12 dhjetor 2025,
konfidenciale. Versioni i redaktuar publik u dorëzua më 16 dhjetor 2025, F00079/RED.
11KSC-BC-2023-12, F00377, Administratorja, Njoftim për Transferimin e Materialeve sipas Vendimit F00368,
17 korrik 2025, konfidencial.
12 KSC-BC-2023-12, F00368, Gjykatësja e Procedurës Paraprake, Vendim mbi Kërkesën e Prokurorisë për

Qasje në Materiale dhe Çështje Përkatëse, 9 korrik, 2025, konfidencial, me Shtojcën 1, konfidenciale.
13 Shih KSC-BC-2023-12, F00357, Gjykatësja e Procedurës Paraprake, Vendim për Emërimin e Mbrojtëses së

Pavarur dhe Fillimin e Fazës 2 të Mekanizmit për Ekzaminimin e Materialit të Ruajtur, 1 korrik 2025,
konfidencial; KSC-BC-2023-12, F00350, Gjykatësja e Procedurës Paraprake, Vendim mbi Pajisjet

Elektronike Ende të Pakontrolluara të Kuçit dhe Kërkesën për Ndihmë lidhur me To, 26 qershor 2025,
konfidencial. KSC-BC-2023-12, F00319, Gjykatësja e Procedurës Paraprake, Vendim mbi Modalitetin e

Ekzaminimit dhe Kërkesën për Ndihmë lidhur me Të, 30 maj 2025, konfidencial.
14 KSC-BC-2023-12, F00390, Gjykatësja e Procedurës Paraprake, Vendim mbi Kërkesën e Mbrojtjes së Thaçit

për Leje për Apelim të Vendimit mbi Mocionet Paraprake për Shtyrje dhe Veçim të Procesit Gjyqësor, 23 korrik
2025, konfidencial. Versioni i redaktuar publik u dorëzua po atë ditë, F00390/RED. F00391, Gjykatësja
e Procedurës Paraprake, Vendim mbi Kërkesën e Mbrojtjes së Thaçit për Leje për Apelim të Vendimit mbi

Mocionin Paraprak të Mbrojtjes së Thaçit në lidhje me Juridiksionin, 23 korrik 2025, publik. F00392,
Gjykatësja e Procedurës Paraprake, Vendim mbi Kërkesat e Thaçit dhe Fazliut për Leje për Apelim të Vendimit

mbi Mocionet Paraprake për Mangësi në Aktakuzë, 24 korrik 2025, publik. 

A. PARASHTRIMET E ZPS-SË

10. Pavarësisht ecurisë së procesit të nxjerrjes së materialeve prej ZPS-së,

Gjykatësja e Procedurës Paraprake urdhëron ZPS-në të dorëzojë parashtrime lidhur

me temat vijuese: 

(a) Deri ku ka arritur ZPS-ja me ekzaminimin e materialeve të sekuestruara

prej të akuzuarve?

(b) Cilët janë hapat e mbetur hetimorë, nëse ka, dhe sa kohë vlerëson ZPS-ja

se i nevojitet për t'i përfunduar?

(c) Deri ku ka arritur ZPS-ja me përmbushjen e detyrimeve për nxjerrjen e

provave sipas rregullave 102(3) dhe 103 të Rregullores? 

(d) Nëse dhe kur ZPS-ja synon t'i dorëzojë Mbrojtjes Njoftimin e hollësishëm

sipas rregullës 102(3), të përditësuar; dhe

(e) Nëse ZPS-ja ka nën ruajtje apo kontroll materiale (të mbrojtura) sipas

rregullës 107 që i janë dhënë në mënyrë konfidenciale dhe vetëm për

mbledhjen e provave të reja, përfshirë një vlerësim të sasisë dhe llojit të

tyre, si edhe numrin e faqeve dhe gjatësinë e materialeve audio/video,

sipas rastit; nëse dhe për cilat materiale ZPS-ja synon të kërkojë pëlqimin

e dhënësve të informacionit dhe kur mund të pritet marrja e pëlqimit; nëse

ZPS-ja ka ndërmarrë hapa për marrjen e pëlqimit të dhënësve të

informacionit për nxjerrjen e këtyre materialeve, apo nëse parashikon të

ndërmarrë hapa të tillë në të ardhmen e afërt; në qoftë se ZPS-ja synon t'i

nxjerrë këto materiale, informacion nëse ato janë objekt i rregullës 102

dhe/ose rregullës 103 të Rregullores dhe nëse dëshiron t'i parashtrojë

Gjykatëses së Procedurës Paraprake kërkesë për t’u liruar tërësisht ose

pjesërisht nga ky detyrim sipas rregullave 102 dhe 103 të Rregullores; dhe, 

nëse do të ketë nevojë për redaktime në rast se nxirret ky material. 

(f) Nëse ZPS-ja është përfshirë në diskutime me Mbrojtjen lidhur me pikat

juridike dhe/ose faktike për të cilat palët pajtohen; në qoftë se po, ZPS-ja

duhet të përfshijë në parashtrimet e veta statusin ose rezultatin e këtyre

diskutimeve me Mbrojtjen; nëse nuk kanë filluar diskutimet, kur mund të

presë Gjykatësja e Procedurës Paraprake që ZPS-ja dhe Mbrojtja të bëjnë

parashtrime të përbashkëta?

11. ZPS-ja ftohet të sjellë në vëmendje të Gjykatëses së Procedurës Paraprake çdo

informacion tjetër të dobishëm për përgatitjen e duhur të Mbrojtjes. 

B. PARASHTRIMET E MBROJTJES

12. Gjithashtu, Gjykatësja e Procedurës Paraprake urdhëron Mbrojtjen të dorëzojë

parashtrime lidhur me pikat vijuese:

(a) Nëse ekipet e Mbrojtjes janë duke kryer ose kanë ndërmend të kryejnë

hetime, dhe afërsisht sa kohë do t'u duhet për përfundimin e atyre

hetimeve?

(b) Nëse ekipet e Mbrojtjes mund të bëjnë të ditur, bazuar në vendimet dhe

materialet e nxjerra deri më tani, nëse do të kërkojnë analiza forenzike të

mëtutjeshme të materialeve;  

(c) Nëse Mbrojtja kundërshton apo ka ndërmend të kundërshtojë, në bazë të

rregullës 5(2)(e) të Rregullores, pranueshmërinë e provave që janë nxjerrë

deri më tani;   

(d) Nëse ekipet e Mbrojtjes mund të bëjnë të ditur në qoftë se do të japin

njoftim për alibi apo arsye të tjera që përjashtojnë përgjegjësinë penale; në

rast se po, nëse Mbrojtja do të nxjerrë prova dhe do të kërkojë masa

mbrojtëse në lidhje me këtë; dhe 

(e) Nëse ekipet e Mbrojtjes kanë ndërmend të dorëzojnë dosjet paraprake.

13. Mbrojtja ftohet të dorëzojë çfarëdo informacioni tjetër të dobishëm që do t’i

mundësojë Gjykatëses së Procedurës Paraprake të organizojë dhe thjeshtojë procesin

dhe ZPS-në të përgatitet për gjykim.

C. PARASHTRIMET E PALËVE

14. Së fundi, Gjykatësja e Procedurës Paraprake urdhëron palët t'i dorëzojnë

parashtrime për pikën e mëposhtme:

(a) Kur presin palët të jenë gati për gjykim dhe cilat janë parashtrimet e tyre

lidhur me datën e mundshme për kalimin e çështjes Trupit Gjykues.

D. AFATI PËR DORËZIMIN E PARASHTRIMEVE

15. Gjykatësja e Procedurës Paraprake urdhëron ZPS-në t'i dorëzojë informacionin

e kërkuar në paragrafët 10, 11, dhe 14 deri të hënën, 25 gusht 2025. Po ashtu,

Gjykatësja e Procedurës Paraprake urdhëron ZPS-në t'i dorëzojë informacionin e

kërkuar në paragrafët 12-14 deri të premten, 29 gusht 2025.

E. AFATET PËR DOSJET PARAPRAKE

16. Bazuar në sa më lart, veçanërisht në faktin se nxjerrja e materialeve sipas

rregullës 102(1)(b) të Rregullores, në pjesën më të madhe, ka përfunduar, Gjykatësja e

Procedurës Paraprake e gjykon të arsyeshme të caktojë të premten, 19 shtator 2025, si

afat për ZPS-në për dorëzimin e dosjes paraprake, listës së dëshmitarëve dhe listës së

provave materiale,15 në bazë të rregullës 95(4) të Rregullores.

15 Gjykatësja e Procedurës Paraprake ka parasysh se ZPS-ja mund të marrë materiale të mëtutjeshme
pas ekzaminimit të kryer nga Mbrojtësja e Pavarur, dhe se në atë rast, ZPS-ja mund të kërkojë
ndryshimin e listës së provave materiale të saj. 

17. Gjithashtu, Gjykatësja e Procedurës Paraprake informon ekipet e Mbrojtjes se

planifikon të caktojë të hënën, 20 tetor 2025, si afat për dorëzimin e dosjeve paraprake

të tyre, nëse dëshirojnë, si dhe informacionit tjetër sipas rregullës 95(5) të Rregullores.

IV. VENDIM 

18. 22. Për arsyet e mësipërme, Gjykatësja e Procedurës Paraprake:

 URDHËRON  ZPS-në të dorëzojë parashtrime në përputhje me udhëzimet

në paragrafët 10, 11 dhe 14 të këtij vendimi, deri të hënën, më 25 gusht

2025; 

 URDHËRON  Mbrojtjen të dorëzojë parashtrime në përputhje me

udhëzimet në paragrafët 12-14 të këtij vendimi, deri të premten, 29 gusht

2025;  

 URDHËRON  ZPS-në të dorëzojë dosjen paraprake, listën e dëshmitarëve

dhe listën e provave materiale, deri të premten, 19 shtator 2025;  dhe

 INFORMON  Mbrojtjen se Gjykatësja e Procedurës Paraprake planifikon

që si afat për dorëzimin e dosjeve paraprake, përfshirë të informacionit

tjetër sipas rregullës 95(5) e Rregullores, të caktojë të hënën, 20 tetor 2025.

____/nënshkrimi/___

Gjykatëse Marzhori Masëlo

Gjykatëse e Procedurës Paraprake

E premte 25 korrik 2025 

Hagë, Holandë

